
​Cuireadh chun Tairisceana​

​Taighde agus Taifead ar Stair Ghlór na nGael​

​“Tionchar agus Éifeacht: Stair Ghlór na nGael”​

​1. Réamhrá​
​Tá Glór na nGael ag lorg tairiscintí ó scríbhneoir chun stair chuimsitheach na heagraíochta a​
​thaighde agus a scríobh.​

​Bunaíodh Glór na nGael sa bhliain 1961 agus beidh an eagraíocht ag ceiliúradh 70 bliain ar an​
​saol sa bhliain 2031. Tá sé beartaithe saothar staire a ullmhú a dhéanfaidh cur síos ar bhunú,​
​forbairt, tionchar agus oidhreacht na heagraíochta óna bunú go dtí an lá atá inniu ann.​

​Is é cuspóir an tionscadail ná taifead soiléir, inchreidte agus inléite a chur ar fáil ar ról Ghlór na​
​nGael i bhforbairt na Gaeilge ag leibhéal áitiúil, réigiúnach agus náisiúnta. Beidh béim ar leith ar an​
​tionchar a bhí ag an eagraíocht ar choistí pobail Gaeilge agus Gaeltachta, ar bhunú agus ar​
​bhuanú tionscadal áitiúil, ar scoileanna agus naíonraí lán-Ghaeilge, ar thionscadail fiontraíochta, ar​
​fhéilte, ar fheachtais náisiúnta agus ar scéimeanna éagsúla a tháinig chun cinn thar na blianta.​

​2. Cúlra an Tionscadail​
​Ní hionann Glór na nGael a bunaíodh i 1961 agus an eagraíocht atá ag feidhmiú inniu. Tháinig​
​athruithe suntasacha ar an eagraíocht thar na blianta, óna tréimhse faoi scáth Chomhdháil​
​Náisiúnta na Gaeilge agus Chumann na Sagart, go dtí a forbairt mar chuideachta theoranta​
​neamhspleách, agus ar aghaidh go dtí a ról reatha mar cheanneagraíocht náisiúnta.​

​Cé gur léir go raibh tionchar mór ag Glór na nGael ar shaol na Gaeilge le breis agus trí scór bliain,​
​níl aon taifead lárnach, cuimsitheach ar fáil faoi láthair a dhéanann cur síos iomlán ar an tionchar​
​sin. Tá gá, dá bhrí sin, le saothar taighde agus scríbhneoireachta a thabharfaidh léargas ar scéal​
​na heagraíochta, ar na daoine a bhí bainteach léi, ar na feachtais agus scéimeanna a reáchtáladh,​
​agus ar an lorg a d’fhág sí ar phobail ar fud na tíre agus thar lear.​



​3. Cuspóir na Tairisceana​
​Is é cuspóir na tairisceana seo ná duine nó foireann oiriúnach a aimsiú chun tabhairt faoin obair​
​thaighde agus scríbhneoireachta a bheidh riachtanach chun leabhar staire Ghlór na nGael a​
​ullmhú.​

​Ba cheart go mbeadh taithí ag an té a roghnófar ar thaighde stairiúil, ar agallaimh a dhéanamh, ar​
​fhoinsí cartlainne agus ábhair scríofa a scrúdú, agus ar ábhar casta stairiúil a chur i láthair i stíl​
​shoiléir, sholáimhsithe agus mhealltach.​

​Beidh tuiscint ar stair ghluaiseacht na Gaeilge, ar phobal na Gaeilge, ar eagraíochtaí deonacha​
​agus pobail, agus ar chomhthéacs polaitiúil agus sóisialta na Gaeilge ina bhuntáiste soiléir.​

​4. Raon na hOibre​
​Beidh ar an té a cheapfar tabhairt faoi obair chuimsitheach thaighde agus scríbhneoireachta. I​
​measc na hoibre sin, beidh:​

​4.1 Taighde Stairiúil agus Cartlainne​

​Beidh ar an taighdeoir/scríbhneoir ábhar atá ar fáil in oifigí Ghlór na nGael a scrúdú agus a mheas.​
​D’fhéadfadh cáipéisí inmheánacha, tuarascálacha, miontuairiscí, foilseacháin, grianghraif, ábhar​
​bolscaireachta, cláir chomórtais agus ábhar eile a bheith i gceist.​

​Beidh gá freisin le taighde a dhéanamh ar chlúdach sna nuachtáin áitiúla, náisiúnta agus eile thar​
​na blianta, chomh maith le foinsí poiblí eile a bhaineann le stair agus tionchar na heagraíochta.​

​4.2 Agallaimh​

​Beidh agallaimh ina gcuid lárnach den tionscadal. Beidh ar an té a cheapfar agallaimh a​
​dhéanamh, de réir mar is cuí, le daoine a raibh baint acu leis an eagraíocht thar na blianta, lena​
​n-áirítear:​

​●​ ​iarbhaill Boird;​
​●​ ​iarfhostaithe agus fostaithe reatha;​
​●​ ​daoine a bhí gníomhach i gcoistí pobail Gaeilge agus Gaeltachta;​
​●​ ​daoine a ghlac páirt i gcomórtais agus scéimeanna Ghlór na nGael;​
​●​ ​iarpholaiteoirí agus iarstátseirbhísigh, más cuí;​
​●​ ​daoine a bhí bainteach le feachtais agus tionscadail ar leith;​

​ionadaithe ó réimsí éagsúla oibre na heagraíochta.​

​Ba cheart go mbeadh na hagallaimh dírithe ní hamháin ar stair fhoirmiúil na heagraíochta, ach ar​
​scéalta pearsanta, samplaí áitiúla agus léargais a léiríonn tionchar Ghlór na nGael ar shaol pobail.​



​4.3 Téamaí agus Ábhair le Clúdach​

​Meastar go gclúdóidh an saothar na réimsí seo a leanas, cé nach gá go mbeadh an liosta seo​
​teoranta ná críochnaitheach:​

​●​ ​bunú Ghlór na nGael, Cumann na Sagart, na sagairt bhunaithe agus spriocanna tosaigh na​
​heagraíochta;​

​●​ ​na chéad chomórtais agus bronntaí;​
​●​ ​ról Chomhdháil Náisiúnta na Gaeilge i riaradh na heagraíochta;​
​●​ ​an tréimhse ó 1961 go 2000 faoi scáth Chomhdháil Náisiúnta na Gaeilge agus Chumann​

​na Sagart;​
​●​ ​an tréimhse ó 2001 go 2013 agus tús nua Ghlór na nGael mar chuideachta theoranta​

​neamhspleách;​
​●​ ​an tréimhse ó 2014 go 2026 agus ról na heagraíochta mar cheanneagraíocht náisiúnta;​
​●​ ​athruithe ar struchtúr, ar mhaoiniú, ar ról agus ar thosaíochtaí na heagraíochta thar na​

​blianta;​
​●​ ​liostaí d’fhoireann agus de Bhoird Stiúrtha Ghlór na nGael;​
​●​ ​liosta de bhuaiteoirí chomórtais Ghlór na nGael ó 1961 ar aghaidh;​
​●​ ​córas moltóireachta an chomórtais agus an bhaint a bhí aige le pleanáil teanga sular​

​tháinig córas foirmiúil pleanála teanga i bhfeidhm;​
​●​ ​forbairt an chomórtais thar na blianta, lena n-áirítear duaischistí, catagóirí, struchtúir agus​

​réimsí oibre;​
​●​ ​Glór na nGael Idirnáisiúnta agus Glóbal Gaeilge;​
​●​ ​obair leis na mic léinn tríú leibhéal;​
​●​ ​scéalta áitiúla faoi thionchar Ghlór na nGael, mar shampla in Iarthar Bhéal Feirste, Iarthar​

​Chiarraí, Cluain Dolcáin, Dún na nGall agus ceantair eile;​
​●​ ​forbairt agus ról na bhfo-oifigí, lena n-áirítear Iúr Cinn Trá, Gaoth Dobhair, Baile Átha an Rí,​

​Ard Mhacha agus Béal Feirste;​
​●​ ​scéimeanna nua agus forbairtí comhaimseartha, lena n-áirítear Fondúireacht SMD,​

​Gradaim, Teanga Tí, Luachanna, Céimeanna agus Na Cúntóirí Teanga;​
​●​ ​tionscadail agus grúpaí ar leith, mar shampla Trá Lí, Cathair Saidhbhín, Laochra Loch Lao​

​agus Na Gaeil Óga;​
​●​ ​an obair a rinneadh maidir le cluichí Gaeilge, lena n-áirítear Scrabble, Monopoly agus​

​cluichí nua-fhorbartha;​
​●​ ​feachtais náisiúnta mar RITH, AITHEANTAS agus feachtais a bhain le stádas na Gaeilge​

​sa chóras oideachais.​

​5. Aschuir Ionchais​
​Beidh na haschuir seo a leanas ag teastáil ón té a cheapfar:​

​1.​ ​Plean taighde agus scríbhneoireachta tosaigh, le cur faoi bhráid Ghlór na nGael ag tús an​
​tionscadail.​

​2.​ ​Liosta molta d’agallaithe agus d’fhoinsí taighde.​
​3.​ ​Tuairiscí gearra dul chun cinn ag céimeanna comhaontaithe den tionscadal.​
​4.​ ​Dréacht iomlán den leabhar faoi Earrach 2028.​
​5.​ ​Leagan leasaithe den lámhscríbhinn tar éis aiseolas Ghlór na nGael.​
​6.​ ​Lámhscríbhinn chríochnaithe atá réidh don eagarthóireacht dheiridh, don dearadh agus​

​don fhoilsiú faoi Fhómhar 2029.​



​7.​ ​Aon ábhar breise a thiocfaidh chun cinn le linn an taighde, mar shampla liostaí, aguisíní,​
​nótaí foinsí, moltaí maidir le híomhánna, agus ábhar cartlainne a d’fhéadfadh a bheith​
​úsáideach don fhoilseachán.​

​6. Sceideal Molta​
​Is tionscadal ilbhliantúil é seo. Meastar go mbeidh tréimhse suas le trí bliana ag teastáil chun an​
​taighde agus an scríbhneoireacht a chur i gcrích go sásúil.​

​Seo a leanas an sceideal molta:​

​Meán Fómhair 2026​
​Ceapadh an scríbhneora/taighdeora agus tús leis an obair.​

​Fómhar 2026 go deireadh 2027​
​Taighde cartlainne, bailiú ábhair, agallaimh agus forbairt struchtúir an leabhair.​

​Earrach 2028​
​Dréacht iomlán den leabhar le cur faoi bhráid Ghlór na nGael.​

​2028 go 2029​
​Athbhreithniú, leasuithe, obair bhreise thaighde más gá, agus ullmhú an leagain dheiridh.​

​Fómhar 2029​
​Lámhscríbhinn chríochnaithe le bheith réidh don fhoilsiú.​

​Deireadh 2029 / 2030​
​Foilsiú an leabhair, mar chuid den ullmhúchán do cheiliúradh 70 bliain Ghlór na nGael.​

​7. Buiséad​
​Tá buiséad molta de​​€15,000​​ar fáil don obair thaighde​​agus scríbhneoireachta.​

​Tá sé beartaithe an buiséad a íoc i dtrí chuid:​

​€5,000​
​Íocaíocht tosaigh ar cheapadh an scríbhneora/taighdeora, Meán Fómhair 2026.​

​€5,000​
​Ar fháil dréacht iomlán an leabhair, Earrach 2028.​

​€5,000​
​Ar chríochnú na lámhscríbhinne agus í a bheith réidh don fhoilsiú, Fómhar 2029.​

​Ba cheart d’iarratasóirí aon chostais bhreise a d’fhéadfadh teacht chun cinn, mar shampla taisteal,​
​tras-scríobh agallamh, grianghraif, ceadanna, nó costais chartlainne, a lua go soiléir ina dtairiscint.​



​8. Cáilíochtaí agus Taithí atá á Lorg​
​Ba cheart d’iarratasóirí a léiriú go bhfuil:​

​●​ ​taithí acu ar thaighde stairiúil nó ar thaighde sóisialta/pobail;​
​●​ ​taithí acu ar scríbhneoireacht fhadafhoirmeach, go háirithe ábhar neamhfhicsin, stairiúil nó​

​beathaisnéiseach;​
​●​ ​cumas láidir scríbhneoireachta i nGaeilge;​
​●​ ​tuiscint ar stair agus ar chomhthéacs ghluaiseacht na Gaeilge;​
​●​ ​taithí ar agallaimh a dhéanamh agus ar ábhar ó bhéal a úsáid go cuí i saothar scríofa;​
​●​ ​cumas oibriú go neamhspleách agus spriocdhátaí a chomhlíonadh;​
​●​ ​cur amach ar Ghlór na nGael nó ar obair na heagraíochta, más féidir.​

​9. Ábhar atá le Cur san Iarratas​
​Ba cheart do gach iarratasóir an t-eolas seo a leanas a chur isteach:​

​1.​ ​Litir ghearr spéise ag míniú cén fáth go bhfuil spéis acu sa tionscadal.​
​2.​ ​Cur síos ar an gcur chuige taighde agus scríbhneoireachta a mholfaidís.​
​3.​ ​CV nó beathaisnéis ghairid ina léirítear taithí ábhartha.​
​4.​ ​Sampla nó dhó de shaothar scríofa roimhe seo, más féidir.​
​5.​ ​Sonraí faoi aon taithí ar agallaimh, taighde cartlainne nó foilseacháin staire.​
​6.​ ​Amlíne mholta don obair.​
​7.​ ​Ainmneacha beirt moltóirí, más cuí.​

​10. Critéir Mheasúnaithe​
​●​ ​Déanfar measúnú ar na hiarratais de réir na gcritéar seo a leanas:​
​●​ ​cáilíocht agus oiriúnacht an chur chuige molta;​
​●​ ​taithí an iarratasóra ar thaighde agus scríbhneoireacht;​
​●​ ​cumas scríbhneoireachta i nGaeilge;​
​●​ ​tuiscint ar Ghlór na nGael agus ar chomhthéacs na Gaeilge;​
​●​ ​cumais agallóireachta agus taighde;​
​●​ ​indéantacht na hamlíne molta;​
​●​ ​luach ar airgead;​
​●​ ​caighdeán na samplaí scríbhneoireachta a chuirtear ar fáil.​

​11. Bainistíocht an Tionscadail​
​Beidh an té a cheapfar ag obair i gcomhar le hionadaithe ainmnithe de chuid Ghlór na nGael.​
​Cuirfear socruithe soiléire i bhfeidhm maidir le cruinnithe dul chun cinn, rochtain ar ábhar​
​cartlainne, liostaí agallaithe, ceadanna, cóipcheart agus faomhadh an téacs deiridh.​

​Beidh an lámhscríbhinn faoi réir athbhreithnithe ag Glór na nGael sula nglacfar leis an leagan​
​deiridh. Coimeádfaidh Glór na nGael an ceart moltaí eagarthóireachta, leasuithe agus athruithe a​
​iarraidh mar chuid den phróiseas.​



​12. Cóipcheart agus Úsáid Ábhair​
​Beidh socrú cóipchirt agus cead úsáide le comhaontú leis an té a cheapfar sula gcuirfear tús leis​
​an obair. Beidh gá a chinntiú go mbeidh cead cuí ann chun agallaimh, grianghraif, ábhar cartlainne​
​agus ábhar tríú páirtí a úsáid sa leabhar agus in aon ábhar gaolmhar poiblíochta nó cartlainne.​

​13. Spriocdháta agus Seoladh Iarratais​
​Ba cheart tairiscintí a sheoladh chuig:​

​Dara Ó Baoill​
​Bainisteoir Cumarsáide​
​Glór na nGael​
​dara@glornangael.ie​

​roimh:​

​15/05/2026​

​Ba cheart​

​“​​Tairiscint: Stair Ghlór na nGael​​”   a chur mar líne ábhair sa ríomhphost.​

​14. Tuilleadh Eolais​
​Má tá ceisteanna ag iarratasóirí faoin tairiscint seo, is féidir teagmháil a dhéanamh le:​

​Dara Ó Baoill​
​Bainisteoir Cumarsáide​
​Glór na nGael​
​dara@glornangael.ie​
​083 8676063​


